
 Аннотация. Мазкур мақолада бугунги кунда логистика тизимида 

буюртмалар билан ишлаш жараёнини такомиллаштириш, буюртмалар 

оқимини пуассон тақсимоти асосида моделлаштириш масалалари 

юзасидан фикр мулоҳазалар қлинган ҳамда таклиф ва тавсиялар ишлаб 

чиқилган. 

 Логистик сервис назариясида талаб(буюртма)лар оқими, умуман 

моддий оқим фундаментал аҳамиятга эга бўлган тушунча ҳисобланади. 

Логистик тизимлар(ЛТ)да моддий ресурслар оқими буюртмалар ҳажмини 

оптималлаштирувчи моделлардан фойдаланиб бошқарилади. ЛТда 

буюртмаларнинг ўзи ҳам моддий оқим сифатида намоён бўлиб, улар 

стационарлик, оддийлик ва тасодифийлик хусусиятларига эга бўлиши 

лозим. Омавий хизмат кўрсатиш назарияси(ОХН)да ишлаб чиқилган 

статисик-математик моделлар буюртмалар оқимини тўла ва аниқ 

тавсифлай олишлиги сабабли бу моделларни буюртмалар оқимини 

бошқаришга жорий этиш мумкин. 

 Барча буюртмалар оммавий хизмат кўрсатиш тизими(ОХТ), 

шунингдек ОХТ нинг хусусий ҳоли бўлган ЛТ га бир-бирига боғлиқ 

бўлмаган ҳолда, мустақил ва тасодифий равишда киради. Бундай оқим 

"Пуассон" оқими деб аталади, бу оқимда t вақт оралиғидаги m буюртмалар 

сони Пуассон қонунига  ва хизмат кўрсатиш вақти τ (τ < t) экспоненциал 

қонунга мувофиқ тақсимланади: 

 𝑃(𝑚)  =
(𝜆𝑡)𝑚

𝑚!
𝑒−𝜆;   (1) 

 𝑃(𝜏 < 𝑡)  = 1 − 𝑒−𝜆,   (2) 

бу эрда λ- буюртмалар оқимининг зичлиги. 

 ЛТ нинг буюртмаларни бажаришни рад этиш эҳтимоли Эрланг 

формуласи билан тавсифланади: 

 бу ерда 𝑃𝑘- ЛТнинг буюртмаларни бажаришни рад этиш эҳтимоли; 

 k=0, 𝑛  (P0 - барча хизмат кўрсатиш қурилмаларининг бўш туриш 

эҳтимоли; P1 - битта қурилма банд; P2 - иккита қурилма банд; Pk -k та 

қурилма банд; Pn- барча n та қурилма банд бўлган ҳолат, яъни хизмат 

кўрсатишни рад этиш эҳтимоли); 

 k-буюртмалар оқимининг интенсивлиги, яъни вақт бирлигида келган 

буюртмалар сони; 

 μ-хизмат кўрсатиш интенсивлиги (битта буюртмага хизмат 

кўрсатишнинг ўртача вақтига тескари бўлган миқдор). 

 ОХН масаласини қўйиш одатда  буюртманинг мазмунини, хизмат 

кўрсатувчи объектлар ва хизмат кўрсатиш тизимини аниқлашдан 

бошланади. Кейин, буюртмалар оқимининг табиати текширилади ва 

охирида оқимни тавсифлайдиган кўрсаткичлар ва логистик сервис 

кўрсаткичлари ўртасидаги боғлиқликлар аниқланиб, мос моделлар 

танланади ёки ишлаб чиқилади. 

 Логистик сервисда умумий ҳолда икки турдаги буюртмалар оқими 

амал қилади: 1-моддий ресурсларни етказиб бериш, яъни ташиш учун 

буюртмалар; 2- моддий ресурсларни сақлаш учун буюртмалар. 

 1. Моддий ресурсларни етказиб бериш буюртмаларининг ижроси 

моддий ресурсларни юклаш учун тайёрлаш, юклаш, ташиш, юкларни 

тушириш каби буюртмаларни бажариш орқали амалга оширилади. 

 2. Моддий ресурсларни сақлаш буюртмалари эса, моддий 

ресурсларни миқдор ва сифат бўйича қабул қилиш, сақлаш жойига етказиб 

бериш, вақтинчалик сақлаш учун махсус камералар, контейнерлар ёки 

сақлаш жиҳозларига жойлаштириш, саралаш, комплектлаш ва турли юк 

бирликларини шакллантириш каби операциялар(буюртмалар)ни бажариш 

орқали амалга оширилади. 

 Ушбу операциялар ва буюртмаларни ўз вақтида, сифатли бажариш 

учун турли жиҳоз ва қурилмаларнинг муаян миқдори талаб қилинади. 

 Омбор хўжалиги логистикасида буюртма деганда омборга келиб 

тушган юк партияси тушинилади. Оммавий хизмат кўрсатиш ёки логистик 

сервиснинг моҳияти моддий ресурсларни омборда талаб(стандартлар) 

даражасида  сақлашдан иборат. Хизмат кўрсатиш жиҳози-қурилмаси 

сифатида фақатгина махсус сақлаш камерасини қарасак, унинг техник-

технологик ва иқтисодий кўрсаткичлари билан буюртмалар оқимининг 

тавсифи, ҳажми ва интенсивлиги ўртасида мослик бўлиши талаб қилинади. 

Бу ерда сақлаш камерасининг берилган техник ва иқтисодий 

кўрсаткичларини ҳисобга олган ҳолда сақлаш камералари сони ва 

омборнинг фойдали майдонини аниқлаш масаласи қўйилади. Омборнинг 

фойдали майдони ўлчами ва ундаги камералар сонига сақлаш 

камерасининг қуйидаги техник ва иқтисодий кўрсаткичлари ва омборга 

қўйиладиган талаблар таъсир қилади: 

 -сақлаш камерасининг сиғими-С; 

 -моддий ресурсларни қабул қилиш муддати-Т;  

 -бир партия моддий ресурснинг ўртача оғирлиги-d; 

 -моддий ресурсларни ўртача сақлаш муддати-tўр; 

 -1 м2 омбор майдон учун рухсат этилган юк босими-q; 

 -1 м2 омбордан фойдаланиш харажатлари-S1; 

 -моддий ресурсларни қабул қилишни рад этишдан кўриладиган 

кунлик зарар-S2; 

 - омборнинг йиллик юк айланмаси-Q. 

 Қўйилган муаммони ОХН да ишлаб чиқилган статисик-математик 

моделдан фойдаланиб ечишнинг уч босқичли алгоритми яратилди(1-расм).  

 Биринчи босқичда сақлаш камерасининг берилган кўрсаткичлари 

идентификация қилинади ва омборга қўйилган талабларга мос камералар 

сони ва омборнинг умумий фойдали майдони юзаси ҳисобланади.  

 Агар омборнинг ишлаши ва у орқали моддий ресурсларнинг 

ҳаракати мунтазам (детерминистик) бўлса, унда омборнинг фойдали 

майдони(F) қуйидаги формула бўйича аниқланади 

 F=
𝑄

𝑞∗𝑂а
 ,   (4) 

Буюртмалар оқими 

параметрлари 

Сақлаш камераси 

параметрлари 

  а) Буюртмалар оқими параметрларини идентификациялаш ва ҳисоблаш 

б) Сақлаш камераси параметрларини идентификациялаш ва ҳисоблаш 

а) ва б) нинг ўзаро 

мослигини 

текшириш 

Резерв камералар сонини аниқлаш ва улар бўйича буюртмаларни рад 

этиш эҳтимолларни ҳисблаш 

в) Резерв камералар билан кенгайган омбор параметрларини ҳисоблаш 

а) ва в) нинг ўзаро 

мослигини 

текшириш 

 

Резерв камералар билан кенгайган вариантлар бўйича жами харажатларни 

ҳисоблаш 

Энг кам харажатли вариантни танлаш 

Йўқ 

Йўқ 

Ҳа 

Ҳа  

I-босқич 

II -босқич 

III -босқич 

1-расм. Буюртмалар оқимининг Пуассон тақсимоти моделини омбор 

хўжалигини бошқаришга жорий қилиш алгоритми 

 Бу ерда Оа-омбордаги муаян давр учун юк айланишлари сони ва бу 

кўрсаткич қуйидагича аниқланади 

 Оа=
Т

𝑡ўр
   (5) 

 Омбордаги сақлаш камералари сони(Ск) 

 Ск = 
𝐹

𝑡ўр
    (6) 

формуладан фойдаланиб аниқланади.  

 Буюртмалар оқими интенсивлиги ошган пайтларда камералар сони 

камлиги ва улардаги моддий ресурсларни сақлаш майдонлари юзаси 

кичиклиги туфайли  буюртмалар оқимига логистик хизматлар кўрсатишни 

рад этиш ҳолатлари содир бўлиши мумкин. Натижада логистик хизматлар 

каналида тирбандлик юзага келади. Бундай ҳолатни бартараф қилиш учун 

резерв(заҳира) камераларни яратиш талаб қилинади. Ана шу заҳира 

камераларда буюртмаларни рад этишларнинг эҳтимоллари ҳисобланиши 

керак.  

 Иккинчи босқичда Эрланг формуласи(3)га асосан резерв камералар 

бўйича буюртмаларни бажаришни рад этиш эҳтимоли ҳисобланади. 

Бунинг учун  олдиндан буюртмалар оқимининг кунлик интенсивлиги(𝜆) ва 

сақлаш хизмати кўрсатиш интенсивлиги(μ)ни ҳисоблаш лозим. Бу 

кўрсаткичлар қуйидаги формулалар асосида ҳисобланади.  

 

  𝜆=
𝑄

𝑑∗𝑇
   ва  μ=

1

𝑡ўр
    (7) 

 𝜆 ва μ нинг қийматларини (3) формулага қўйиб, заҳира камералар 

бўйича буюртмаларни бажаришни рад этиш эҳтимоллари ҳисобланади. 

 Учинчи босқичда резерв камералар билан кенгайган омборнинг 

умумий фойдали майдони хусусида асосланган тўғри қарор қабул қилиш 

учун қуйидаги кўрсаткичлар ҳисобланади: 

 -омборнинг фойдали майдони- Fm, м2; 

 -омборнинг резерв( заҳира) майдони- Fz, м
2; 

 -резерв майдонларни яратиш ва улардан фойдаланиш харажатлари- 

Sr, пул бирлиги; 

 -рад этишларнинг давомийлиги-Rd, йилда кунларда; 

  -юкни қабул қилишни рад этишдан кўриладиган зарарлар-Rz, пул 

бирлиги; 

 -йиллик жами харажатлар-Sj, пул бирлиги. 

 Юқорида санаб ўтилган кўрсаткичлар қуйидаги формулалардан 

фойдаланиб ҳисобланади:  

 1) омборнинг фойдали майдони Fm=Cк*
𝑆

𝑑
;   (8) 

 2) заҳира майдони Fz=Cz*
𝑆

𝑑
 ;     (9) 

 3) резерв майдон харажатлари Sr= Fz *S1;   (10) 

 4) рад этишларнинг давомийлиги Rd=Pk*T;    (11) 

 5) рад этиш зарарлари Rz= Pk*T*S2;   (12) 

 6)  йиллик жами харажатлар Sj= Sr+ Rz.  (13) 

 Буюртмалар оқимининг Пуассон моделини ишлаши Golden Dried 

Fruits логистика компаниясининг совитиш камерали омбор хўжалиги 

маълумотлари мисолида текширилди. Омбор хўжалигига оид маълумотлар 

қуйидагича: 

 -омборнинг йиллик юк айланмаси Q =100000 т.; 

 -омбор камерасининг юк сиғими С= 200 т.; 

 -маҳсулотларни омборга қбул қилиш муддати, йил давомида Т=365 

кун; 

 -бир партия маҳсулотнинг ўртача оғирлиги  d=200 т.; 

 -маҳсулотларни ўртача сақлаш муддати tўр = 10 кун; 

 -1 м2 омбор майдон учун рухсат этилган юк босим q = 0,5т.; 

 -1 м2 омбордан фойдаланиш харажатлари S1 = 10 пул бирлиги; 

 -юкни қабул қилишни рад этишдан кўриладиган кунлик зарар S2 = 

400 пул бирлиги. 

 Қўйилган муаммонинг ечимига омбордаги совутиш камералари 

сонини кўпайтириш ва улар фойдали майдонини кенгайтириш асосида 

моддий ресурслар киримида тирбандликни бартараф қилиш ёки уни меёр 

даражасигача камайтириш орқали эришилади. Бунда камералар сони ва 

сақлаш майдонининг шундай вариатини аниқлаш керакки, ушбу вариантда  

резерв камераларни яратиш ва улардан фойдаланиш харажатлари ҳамда 

моддий ресурсларни қабул қилишни рад этишдан кўриладиган зарарлар  

суммаси энг кичик бўлиши керак. Бу масала оптималлаштириш масаласи 

бўлиб, у ишлаб чиқилган алгоритмик модел ҳамда Gretl   ва MS Eхсel 

дастурлар пакетларидан фойдаланиб, қуйида келтирилган  уч босқичда 

ечилди.   

 1-босқичда. Golden Dried Fruits логистика компаниясининг омбор 

хўжалиги маълумотлари Eхсel электрон жадвалига  киритилди. 

Буюртмалар оқими  ва сақлаш хизматларининг интенсивлиги, омбор ва 

сақлаш камерасининг кўрсаткичлари ҳисобланди.  Ушбу босқич 2-расмда 

келтирилган. 

2-расм. Маълумотларни Eхсel электрон жадвалига  киритиш ва 

дастлабки кўрсаткичларни ҳисоблаш. 

 Камера майдони 200 м2 ва буюртмалар оқими детерминистик бўлса, 

омборнинг нормал фаолияти учун (2740/200*1=13,7), яъни14 та камера 

етарли бўлар эди. Бироқ, амалда, моддий ресурсларнинг омборга келиши 

тасодифий тарзда рўй беради, шунинг учун омборлар сақлаш жойининг 

захирасига эга бўлиш керак. Эрланг формуласи(3)га кўра, камералар сони 

етарли бўлмаганда юкни қабул қилишни рад этиш ҳолатлари юз беради, 

ана шу рад этишлар  эҳтимолини ҳисоблаш талаб қилинади.  

 2-босқичда маҳсулотларни қабул қилишда рад этишларни 

камайтириш, сақлаш жойлари заҳирасини кенгайтириш мақсадида  

камералар сонини 14 тадан 25 тагача оширамиз. 

 (3) формуладан фойдаланиб маҳсулотларни қабул қилишни рад этиш 

эҳтимолларини ҳисоблаш учун қуйидаги амаллар ва оралиқ 

ҳисоблашларни бажариш керак: 

 1.  
𝜆

𝜇
  нисбатни ҳисоблаш. Ушбу кўрсаткич Eхсel электрон 

жадвалнинг В9 катакчасида = В4 / В5 ифода ёрдамида ҳисобланади; 

 2. Eхсel электрон жадвалнинг 11- қаторида k ўзгарувчи учун k1 дан 

k25 гача катакларни ажратиш; 

 3.  
1

𝑘!
 нисбатни ҳисоблаш. Бу кўрсаткич Eхсel электрон жадвалнинг 

(В12:Z12) катакчаларида = 1 / ФАКТР(В11) ифода ёрдамида ҳисобланади; 

 4. ⦋
𝜆

𝜇
⦌𝑘 нисбатнинг даражаларини ҳисоблаш. Бу кўрсаткич Eхсel 

электрон жадвалнинг (В13:Z13) катакчаларида =$B$9^B11 ифода ёрдамида 

ҳисобланади; 

 5. 
1

𝑘!
*⦋

𝜆

𝜇
⦌𝑘 кўпайтмани ҳисоблаш. Бу кўрсаткич Eхсel электрон 

жадвалнинг (В14:Z14) катакчаларида =В12*В13 ифода ёрдамида 

ҳисобланади. Юқорида бажарилган оралиқ ҳисоблашлар натижалари 3-

расмда келтирилмоқда. 

 

 

3-расм. Оралиқ ҳисоблашлар ва моддий ресурсларни қабул қилишни 

рад этиш эҳтимоллари натижалари 

 Оралиқ ҳисоблашлардан фойдаланиб, (3) формулага асосан ОХТ, 

яъни ЛТ нинг маҳсулотларни омборга қабул қилишни рад этиш 

эҳтимолларини k  нинг 15 дан 25 гача бўлган қийматларида ҳисоблаймиз. 

Бунинг учун Eхсel электрон жадвалнинг P15 катакчасига 

=P14/(1+$B$14+СУММ(C14:P14)) ифодани киритамиз. Моддий 

ресурсларни омборга қабул қилишни рад этиш эҳтимолларининг P  нинг 

15 дан 25 гача бўлган қийматлари юқоридаги 3-расмнинг 21 ва 27-

сатрларида келтирилган. Эҳтимолларнинг ҳисобланган қийматларига кўра 

камералар сонининг ўсиб бориши билан юкларни қабул қилишни рад этиш 

эҳтимоли камайиб бораяпти. Аммо омбор майдонини кенгайтириш, 

сақлаш камералари сонини ошириш қўшимчп харажатларни талаб қилади. 

Шу сабабли омборлардан фойдаланиш харажатлари ва товарларни қабул 

қилишни рад этиш натижасида кўриладиган зарарларни таққослаш асосида 

омбор майдонининг оптимал юзаси ҳақида тўғри қарор қабул қилиш 

мақсадга мувофиқ ҳисобланади. Омбор юзаси тўғрисида тўғри қарор қабул 

қилиш учун қуйидаги кўрсаткичларни ҳисоблаймиз: 

 1. Омборнинг фойдали майдонини, м2; 

 2. Резерв( заҳира) майдонни, м2; 

 3. Резерв майдонларни яратиш ва улардан фойдаланиш 

харажатларини, пул бирлиги; 

 4.Рад этишларнинг давомийлигини, бир йилда кунларда; 

 5. Юкни қабул қилишни рад этишдан кўриладиган зарарлар 

миқдорини, пул бирлиги; 

 6. Йиллик жами харажатлар суммасини, пул бирлиги. 

 Юқорида саналган кўрсаткичлар MS Eхсel дастурлар пакетидан 

фойдаланиб, қуйида ҳисобланди(4-расм).  

 1. Омборнинг фойдали майдони Eхсel электрон жадвалнинг 

(В30:В40) катакчаларида =$C$2*A30 ифода ёрдамида ҳисобланди. 

 2. Резерв(заҳира) майдон Eхсel электрон жадвалнинг С30 ктакчаси 

учун =С2 ифода ва (С31:С40) катакчаларида С30+$C$2 ифода ёрдамида 

ҳисобланди. 

 3. Резерв майдонларни яратиш ва улардан фойдаланиш харажатлари 

Eхсel электрон жадвалнинг (D30:D40) катакчаларида =C30*$F$2 ифода 

ёрдамида ҳисобланди. 

 4. Маҳсулот қабул қилишни рад этишлар эҳтимоли Eхсel электрон 

жадвалнинг (Р15:Z15) ктакчаларидан кўчириб қўйилди. 

 5. Рад этишларнинг давомийлиги Eхсel электрон жадвалнинг 

(F30:F40) катакчаларида =Е30*365 ифода ёрдамида ҳисобланди. 

 6. Юкни қабул қилишни рад этишдан кўриладиган йиллик зарарлар. 

Eхсel электрон жадвалнинг (G30:G40) катакчаларида =E30*365*$G$2 

ифода ёрдамида ҳисобланди. 

 7. Йиллик жами харажатлар Eхсel электрон жадвалнинг (Н30:Н40) 

катакчаларида =C30*$F$2+365*E30*$G$2 ифода ёрдамида ҳисобланди. 

Совитиш камералари сонининг турли вариантлари учун сақлаш 

харажатларнинг ҳисоб китоби 4-расмда келтирилган.  

 

4-расм. Турли варинтлар бўйича сақлаш харажатлари ҳисоб китоби 

 4-расмдаги маълумотларнинг таҳлили мазкур логистик компания 

учун 3800 м2 фойдали майдонга эга бўлган омбор иқтисодий жиҳатдан 

маъқул омбор ҳисобланади. Ушбу компания маълумотлари бўйича 

омборда 5 та резерв камера билан биргаликда жами 19 та совитиш 

камераси фаолият кўрсатиши лозим. Шу ҳолда қўшимча камералардан 

фойдаланишнинг жами харажатлари минимал бўлиб, у 15701,7  пул 

бирлигини ташкил қилади. Моддий ресурсларни қабул қилишни рад 

этишлар эҳтимоли йиллик буюртмалар оқимининг 4% га яқинини ташкил 

қилади ва йиллик рад этишлар  сони 14 га тенг. 

